গণপ্রজাতন্ত্রী বাংলাদেশ সরকার
তথ্য অধিদফতর
বাংলাদেশ সচিবালয়
ঢাকা।
সংবাদ গতিধারা
ঢাকা, সোমবার ১৪ সেপ্টেম্বর ২০১৫, ৩০ ভাদ্র ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১। 
ঢাকা উত্তরের মেয়র ও কাউন্সিলরদের সাথে সাক্ষাৎকালে নগরবাসীর কল্যাণে 

কাজ করার আহ্বান রাষ্ট্রপতির 
২।
ধর্মীয় সংখ্যালঘুদের অধিকার রক্ষায় আমরা অঙ্গীকারবদ্ধ : প্রধানমন্ত্রী
৩।
ভ্যাটবিরোধী অবরোধে পুনরায় অচল রাজধানী

- ভ্যাট প্রশ্নে সরকার অনমনীয় নয় : অর্থমন্ত্রী 
৪।
আইনশৃঙ্খলা বাহিনী ধৈর্য্যরে সঙ্গে ভ্যাটবিরোধী আন্দোলনের পরিস্থিতি 

মোকাবিলা করছে : স্বরাষ্ট্রমন্ত্রী
৫।
অপারেশন ক্লিনহার্টের দায়মুক্তি সংবিধান পরিপন্থি : হাইকোর্ট 
৬।
প্রধান বিচারপতির ইমপিচ চেয়ে রাষ্ট্রপতির কাছে আবেদন 
৭।
মেডিকেল ভর্তি পরীক্ষা নির্বিঘœ করতে খোলা হয়েছে কন্ট্রোল রুম : কোচিং বন্ধের নির্দেশ
৮।
মক্কায় ক্রেন দুর্ঘটনায় নিহতদের একজন বাংলাদেশি 

: তদন্ত প্রতিবেদন প্রকাশ করবে সৌদি আরব
৯।
ঈদে সাত দিন সিএনজি স্টেশন ২৪ ঘণ্টা খোলা
১০।
কোরবানির পশুর হাটে জাল নোট ঠেকাতে ৪৫০টি মেশিন
১১।
সাবেক অর্থমন্ত্রী শাহ এ এম এস কিবরিয়া হত্যা মামলায় ৩২ আসামির বিরুদ্ধে চার্জ গঠন
১২।
রাজধানীর খিলক্ষেত এলাকা থেকে নিষিদ্ধ হিযবুতের সাত সদস্য গ্রেফতার
চলমান পাতা/২
=০২=
১। 
ঢাকা উত্তরের মেয়র ও কাউন্সিলরদের সাথে সাক্ষাৎকালে নগরবাসীর কল্যাণে কাজ করার আহ্বান রাষ্ট্রপতির 

ব্যক্তিগত স্বার্থের ঊর্ধ্বে উঠে নগরবাসীর কল্যাণে কাজ করার জন্য ঢাকা উত্তর সিটি কর্পোরেশনের (ডিএনসিসি) মেয়র ও কাউন্সিলরদের প্রতি আহ্বান জানিয়েছেন রাষ্ট্রপতি মো. আবদুল হামিদ। গতকাল ১৩ সেপ্টেম্বর রোববার ডিএনসিসির নবনির্বাচিত মেয়র আনিসুল হক ও কাউন্সিলররা বঙ্গভবনে রাষ্ট্রপতির সঙ্গে সৌজন্য সাক্ষাৎ করতে গেলে তিনি এ আহ্বান জানান। সূত্র-প্রথম আলো (পৃ.১৭,ক.২), সমকাল (পৃ.১৯,ক.৮), ডেইলি সান (পৃ.২,ক.৭)।
২।
ধর্মীয় সংখ্যালঘুদের অধিকার রক্ষায় আমরা অঙ্গীকারবদ্ধ : প্রধানমন্ত্রী

প্রধানমন্ত্রী শেখ হাসিনা দেশে সাম্প্রদায়িক সম্প্রীতি অক্ষুণœ থাকার কথা তুলে ধরে বলেছেন, বাংলাদেশ ধর্মীয় সম্প্রীতিকে প্রাধান্য দেয়। বর্তমান সরকার ধর্মীয় সংখ্যালঘুদের অধিকার রক্ষায় দৃঢ় অঙ্গীকারবদ্ধ এবং বিভিন্ন ধর্ম বিশ্বাসীদের মাঝে সংলাপকে উৎসাহিত করে। গতকাল ১৩ সেপ্টেম্বর রোববার প্রধানমন্ত্রীর সঙ্গে তাঁর তেজগাঁও কার্যালয়ে ভ্যাটিকানের সিনিয়র কেবিনেট মিনিস্টার কার্ডিনাল ফার্নান্দো ফিলোনি সৌজন্য সাক্ষাৎ করতে গেলে তিনি আরো বলেন, বাংলাদেশ ভ্যাটিকানের সঙ্গে সম্পর্ককে গভীরভাবে মূল্য দেয় এবং দু’দেশের মধ্যে বিদ্যমান এই ঘনিষ্ঠ সম্পর্ক আরো জোরদার করতে চায়। সূত্র-ইত্তেফাক (পৃ.১,ক.৮), সংবাদ (শেষ পৃ.,ক.১), প্রথম আলো (পৃ.২,ক.৬), ডেইলি সান (পৃ.১,ক.১), নিউ এজ (শেষ পৃ.,ক.১)।
৩।
ভ্যাটবিরোধী অবরোধে পুনরায় অচল রাজধানী

- ভ্যাট প্রশ্নে সরকার অনমনীয় নয় : অর্থমন্ত্রী 

টিউশন ফির ওপর ভ্যাট প্রত্যাহারের দাবিতে ডাকা আন্দোলনে রাজধানী ঢাকা গতকাল ১৩ সেপ্টেম্বর রোববার আবারো অচল করে রাখে বেসরকারি বিশ্ববিদ্যালয়ের শিক্ষার্থীরা। রাজধানীর অন্তত ১০টি স্থানে তারা রাস্তা অবরোধ করে বিক্ষোভ মিছিল করে। ফলে ওই সব এলাকার সড়কে যান চলাচল বন্ধ থাকে। এ কারণে কিছু সড়কে ছিল তীব্র যানজট। আবার কিছু সড়ক ছিল যানশূন্য। ফলে নগরবাসীকে পড়তে হয় নানা ভোগান্তিতে। সূত্র-ইত্তেফাক, প্রথম আলো, সমকাল, যুগান্তর, ডেইলি স্টার,ডেইলি সান, নিউজ টুডেসহ অধিকাংশ দৈনিক এ বিষয়ে লিড নিউজ ছেপেছে।

ভ্যাট নিয়ে বেসরকারি বিশ্ববিদ্যালয়গুলোর সঙ্গে আলোচনার দ্বার খোলা রয়েছে বলে মন্তব্য করেছেন অর্থমন্ত্রী আবুল মাল আবদুল মুহিত। তিনি বলেন, আমি আশা করি, তারা এ বিষয়ে আমাদের সঙ্গে আলোচনা করবে। সরকার এ বিষয়ে ‘অনমনীয় নয়’। গতকাল ১৩ সেপ্টেম্বর রোববার অর্থ মন্ত্রণালয়ে পূর্বাচলে ৪০ একর জমির উপর কনভেনশন সেন্টার নির্মাণ কর্তৃপক্ষের সঙ্গে বৈঠক শেষে বেসরকারি বিশ্ববিদ্যালয় কর্তৃপক্ষ ও আন্দোলনরত শিক্ষার্থীদের উদ্দেশে সাংবাদিকদের তিনি এ কথা বলেন। সূত্র-সংবাদ (পৃ.১,ক.৭),  প্রথম আলো (পৃ.১,ক.৬), ইন্ডিপেনডেন্ট (পৃ.১,ক.১), নিউজ টুডে (পৃ.১,ক.৮)।
৪।
আইনশৃঙ্খলা বাহিনী ধৈর্য্যরে সঙ্গে ভ্যাটবিরোধী আন্দোলনের পরিস্থিতি মোকাবিলা করছে : স্বরাষ্ট্রমন্ত্রী

আন্দোলনের নামে বেসরকারি বিশ্ববিদ্যালয়ের শিক্ষার্থীরা যাতে ধ্বংসাত্মক কার্যকলাপ  চালাতে না পারে সেজন্য আইনশৃঙ্খলা বাহিনী সজাগ রয়েছে বলে জানিয়েছেন স্বরাষ্ট্রমন্ত্রী আসাদুজ্জামান খান কামাল। তিনি বলেছেন, ভ্যাটের বিষয়টি অর্থ মন্ত্রণালয় দেখছে। তবে পরিস্থিতি যাতে স্বাভাবিক থাকে আইনশৃঙ্খলা বাহিনী সে বিষয়টি ধৈর্য্যরে সঙ্গে মোকাবিলা করছে। ঈদুল আজহা উপলক্ষে  গতকাল ১৩ সেপ্টেম্বর রোববার আইনশৃঙ্খলা কমিটির বৈঠক শেষে সাংবাদিকদের প্রশ্নের জবাবে স্বরাষ্ট্রমন্ত্রী এসব কথা বলেন। সূত্র-যুগান্তর (পৃ.৩,ক.৫), নিউজ টুডে (শেষ পৃ.,ক.৫), ফিনানশিয়াল এক্সপ্রেস (শেষ পৃ.,ক.৩)।
৫।
অপারেশন ক্লিনহার্টের দায়মুক্তি সংবিধান পরিপন্থি : হাইকোর্ট 

চার দলীয় জোট সরকারের আমলে যৌথবাহিনীর অপারেশন ক্লিন হার্ট অভিযানের দায়মুক্তি দেওয়াকে অবৈধ ও সংবিধান পরিপন্থি ঘোষণা করেছে হাইকোর্ট। সংসদে প্রণীত দায়মুক্তির আইনকে সংবিধানের সঙ্গে সাংঘর্ষিক বলে তা বাতিল ঘোষণা করেছে আদালত। রায়ে বলা হয়, আইনগত প্রতিকার পাওয়ার অধিকার সংবিধান সকল নাগরিককে দিয়েছে। ক্ষতিগ্রস্ত ব্যক্তি কোনো আদালতে প্রতিকার চাইতে এবং কারও বিরুদ্ধে মামলা বা বিচার প্রার্থনা করতে পারবে না-এটা সংবিধানের মৌলিক অধিকারের ধারণার সম্পূর্ণ পরিপন্থি। বিচারপতি মইনুল ইসলাম চৌধুরী ও বিচারপতি মো. আশরাফুল কামালের ডিভিশন বেঞ্চ গতকাল ১৩ সেপ্টেম্বর রোববার এই রায় ঘোষণা করেন। সূত্র-ইত্তেফাক (পৃ.১,ক.১), প্রথম আলো (শেষ পৃ.,ক.১), ডেইলি স্টার (পৃ.১,ক.৫), ইন্ডিপেনডেন্ট (পৃ.১,ক.৬)। সংবাদ, জনকণ্ঠ এ বিষয়ে লিড নিউজ ছেপেছে।
৬।
প্রধান বিচারপতির ইমপিচ চেয়ে রাষ্ট্রপতির কাছে আবেদন 

সংবিধান লঙ্ঘন, শপথ ভঙ্গ ও অসদাচরণের অভিযোগে প্রধান বিচারপতি সুরেন্দ্র কুমার সিনহার অভিশংসন চেয়ে রাষ্ট্রপতির কাছে আবেদন করেছেন সুপ্রীম কোর্টের আপীল বিভাগের বিচারপতি এএইচএম শামসুদ্দিন চৌধুরী মানিক। গতকাল ১৩ সেপ্টেম্বর রোববার তাঁর ব্যক্তিগত কর্মকর্তার মাধ্যমে রাষ্ট্রপতি বরাবরে এই আবেদন পাঠান বিচারপতি মানিক। সূত্র-জনকণ্ঠ (পৃ.১, ক.৬), সংবাদ (পৃ.১,ক.৩), সমকাল (শেষ পৃ.,ক.৫), নিউজ টুডে (পৃ.১,ক.৪), নিউ নেশন (পৃ.১,ক.১)। ভোরের কাগজ, ইন্ডিপেনডেন্ট এ বিষয়ে লিড নিউজ ছেপেছে।
৭।
মেডিকেল ভর্তি পরীক্ষা নির্বিঘœ করতে খোলা হয়েছে কন্ট্রোল রুম : কোচিং বন্ধের নির্দেশ

মেডিকেল ভর্তি পরীক্ষা নির্বিঘœ করতে স্বাস্থ্য অধিদফতরে খোলা হয়েছে কন্ট্রোল রুম। স্বচ্ছ প্রক্রিয়া ও সুষ্ঠুভাবে পরীক্ষা গ্রহণের লক্ষ্যে এই প্রথমবারের মতো স্বাস্থ্য অধিদফতরে ভর্তি পরীক্ষার কন্ট্রোল রুম খোলা হয়েছে। পরীক্ষায় অংশগ্রহণকারী শিক্ষার্থীরা ভর্তি পরীক্ষা সংক্রান্ত যে কোনো সমস্যা ও গোপন তথ্য কন্ট্রোল রুমে জানাতে পারবেন। স্বাস্থ্য অধিদফতর সূত্র জানায়, আগামী ১৮ সেপ্টেম্বর শুক্রবার রাজধানীসহ সারাদেশে স্বাস্থ্য অধিদফতরের অধীনে অনুষ্ঠিত হতে যাচ্ছে এমবিবিএস ও বিডিএস কোর্সের ভর্তি পরীক্ষা। এদিকে মেডিকেল ভর্তি পরীক্ষায় স্বচ্ছতা আনতে গতকাল ১৩ সেপ্টেম্বর রোববার থেকে ভর্তি পরীক্ষা সম্পন্ন না হওয়া পর্যন্ত মেডিকেল কোচিং বন্ধের নির্দেশ দিয়েছে স্বাস্থ্য মন্ত্রণালয়। গতকাল ১৩ সেপ্টেম্বর রোববার স্বাস্থ্য মন্ত্রণালয়ের এক বিজ্ঞপ্তিতে এই নির্দেশ দেওয়া হয়। সূত্র-ইনকিলাব (পৃ.১,ক.৭), প্রথম আলো (পৃ.২,ক.১), সংবাদ (শেষ পৃ.,ক.৩), নিউজ  টুডে (শেষ পৃ.,ক.৮)।
৮।
মক্কায় ক্রেন দুর্ঘটনায় নিহতদের একজন বাংলাদেশি : তদন্ত প্রতিবেদন প্রকাশ করবে সৌদি আরব

মক্কায় মসজিদ আল হারামে ক্রেন দুর্ঘটনায় নিহতদের মধ্যে একজন বাংলাদেশি হজযাত্রী রয়েছেন। ঢাকায় পররাষ্ট্র মন্ত্রণালয় জানিয়েছে, নিহত হজযাত্রীর নাম আবুল কাশেম। বাড়ি চট্টগ্রামের চন্দনাইশ উপজেলার কাঞ্চনগঞ্জ গ্রামে। এরই মধ্যে নিহতের পরিবারের সঙ্গে সৌদি আরবে বাংলাদেশের দূতাবাসের পক্ষ থেকে যোগাযোগ করা হয়েছে। তার মরদেহ মক্কার আল মোয়াইসিম মর্গে রাখা হয়েছে। সূত্র-ইত্তেফাক (শেষ পৃ.,ক.৮), প্রথম আলো (পৃ.২,ক.৭), ডেইলি স্টার (শেষ পৃ.,ক.১), ইন্ডিপেনডেন্ট (শেষ পৃ.,ক.৭)।
৯।
ঈদে সাত দিন সিএনজি স্টেশন ২৪ ঘণ্টা খোলা

সড়ক পরিবহণ ও সেতুমন্ত্রী ওবায়দুল কাদের জানিয়েছেন, ঈদুল আজহার দিন এবং ঈদের আগ-পরে তিন দিনসহ মোট সাত দিন সিএনজি স্টেশনগুলো ২৪ ঘণ্টা খোলা থাকবে। গতকাল ১৩ সেপ্টেম্বর রোববার রাজধানীর বিয়াম মিলনায়তনে ঢাকা এলিভেটেড এক্সপ্রেসওয়ে প্রকল্পের দ্বিতীয় ও তৃতীয় ধাপের পুনর্বাসন কর্মপরিকল্পনা বিষয়ক একদিনের এক কর্মশালা উদ্বোধন শেষে এ কথা জানান মন্ত্রী। সূত্র-ভোরের কাগজ (শেষ পৃ.,ক.১), সংবাদ (শেষ পৃ.,ক.৫), ইন্ডিপেনডেন্ট (শেষ পৃ.,ক.১), ডেইলি সান (পৃ.৩,ক.১)।
১০।
কোরবানির পশুর হাটে জাল নোট ঠেকাতে ৪৫০টি মেশিন

চলতি মাসের শেষ সপ্তাহে মুসলমানদের বড় ধর্মীয় উৎসব ঈদুল আজহা উদযাপিত হবে। এজন্য কোরবানির পশু কেনাবেচায় রাজধানীসহ সারাদেশে জমে উঠছে পশুর হাট। পশুর হাটে বিপুল পরিমাণ নগদ টাকা লেনদেনের সময় সুযোগ বুঝে সক্রিয় থাকে জাল টাকার কারবারিরা। তাই সারাদেশের পশুর হাটে জাল নোট ঠেকাতে ৪৫০টি জাল নোট শনাক্তকরণ মেশিন বিতরণ করেছে বাংলাদেশ ব্যাংক। সূত্র-ইত্তেফাক (পৃ.১৮,ক.৬), জনকণ্ঠ (পৃ.১৮,ক.৭)।
১১।
সাবেক অর্থমন্ত্রী শাহ এ এম এস কিবরিয়া হত্যা মামলায় ৩২ আসামির বিরুদ্ধে চার্জ গঠন

টানা নবমবারের মতো তারিখ পেছানোর পর অবশেষে সাবেক অর্থমন্ত্রী শাহ এ এম এস কিবরিয়া হত্যা মামলার অভিযোগ গঠন করেছেন আদালত। গতকাল ১৩ সেপ্টেম্বর রোববার দুপুর ২টায় সিলেট বিভাগীয় দ্রত বিচার আদালতের বিচারক মকবুল আহসান এ অভিযোগ গঠন করেন। সকাল ১০টা থেকে দুপুর ২টা পর্যন্ত মামলার কার্যক্রম চলে। দুপুর ২টার দিকে অভিযুক্ত ও পলাতকসহ ৩২ আসামির বিরুদ্ধে অভিযোগ গঠন শেষ হয়। এর মধ্যে ১০ জন পলাতক, ১৪ জন কারাগারে আর ৮ জন জামিনে রয়েছেন। সূত্র-ভোরের কাগজ (পৃ.১,ক.২), প্রথম আলো (শেষ পৃ.,ক.২), সমকাল (পৃ.১,ক.২), ডেইলি স্টার (শেষ পৃ.,ক.২), ইন্ডিপেনডেন্ট (পৃ.১,ক.৩)।
১২।
রাজধানীর খিলক্ষেত এলাকা থেকে নিষিদ্ধ হিযবুতের সাত সদস্য গ্রেফতার

রাজধানীর খিলক্ষেত এলাকা থেকে নিষিদ্ধ সংগঠন হিযবুত তাহরীরের সাত সদস্যকে গ্রেফতার করেছে ডিবি পুলিশ। গত ১২ সেপ্টেম্বর শনিবার ডিবি পুলিশের সাইবার ক্রাইম ইউনিট এ অভিযান চালায়। গ্রেফতার সাতজনের কাছ থেকে সংগঠনের পোস্টার, ব্যানার ও বিভিন্ন জিহাদি বই উদ্ধার করা হয়েছে। গতকাল ১৩ সেপ্টেম্বর রোববার গ্রেফতার সাতজনকে আদালতে হাজির করলে তাদের দু’দিনের রিমা- মঞ্জুর করেন আদালত। ডিবি পুলিশ বলছে, তৈরি পোশাক কারখানার মালিক তারেক আমিন নিষিদ্ধ সংগঠনটির অর্থ জোগানদাতাদের অন্যতম একজন। অপর ছয়জন বিভিন্ন কলেজ ও বিশ্ববিদ্যালয়ের শিক্ষার্থী। সূত্র-সমকাল (পৃ.২,ক.৬), জনকণ্ঠ (পৃ.৩,ক.৬), সমকাল (পৃ.২,ক.৬), ডেইলি সান (পৃ.২,ক.৫)।
সম্পাদকীয়
ক.
প্রথম আলো, যায়যায়দিন : সরকারি-বেসরকারি শিক্ষা প্রতিষ্ঠানগুলোতে শিক্ষক-শিক্ষার্থীদের চলমান আন্দোলনের ফলে শিক্ষাঙ্গণে যে অস্থিরতা ও অচলাবস্থা সৃষ্টি হয়েছে তা জাতির জন্য ক্ষতিকর উল্লেখ করে এ অচলাবস্থা নিরসনে আলাপ-আলোচনার মাধ্যমে কার্যকর পদক্ষেপ নেওয়ার সুপারিশ; 

খ.
ইত্তেফাক : গাজীপুরের একটি নিট কম্পোজিট কারখানায় গণহিস্টিরিয়া রোগে আক্রান্ত হয়ে দুই শতাধিক শ্রমিক হঠাৎ অসুস্থ হয়ে পড়ায় উদ্বেগ প্রকাশ করে মানসিক এসব সমস্যা রোধ করতে কারখানার পরিবেশ স্বাস্থ্যসম্মত করার ওপর গুরুত্বারোপ;

গ.
জনকণ্ঠ, ইনকিলাব : ভারত থেকে দেশের বেনাপোল ও কুড়িগ্রাম জেলার বিভিন্ন সীমান্ত দিয়ে গরু আসায় আসন্ন কোরবানির ঈদে গরু’র সরবরাহ পর্যাপ্ত হবে এ আশা প্রকাশ করে সরকার আগামী পাঁচ বছরের মধ্যে গরু-তে দেশকে স্বয়ংসম্পূর্ণ করার যে সিদ্ধান্ত নিয়েছে তার সফল বাস্তবায়ন কামনা; 

ঘ.
সংবাদ : বিশ্ব ব্যাংকের এক প্রতিবেদনে লিঙ্গ বৈষম্য হ্রাস ও নারীর ক্ষমতায়ন প্রশ্নে বাংলাদেশের অবস্থান দক্ষিণ-এশিয়ায় দ্বিতীয় এবং সারাবিশ্বে ৫১তম উল্লেখ করায় স্বস্তি প্রকাশ করে দেশের আর্থ-সামাজিক উন্নয়নের স্বার্থে নারীর পূর্ণাঙ্গ ক্ষমতায়ন ঘটানোর উদ্যোগ  নেওয়ার সুপারিশ; 

ঙ.
ইনকিলাব : সারাদেশে ইয়াবার মারাত্মকভাবে বিস্তার ঘটায় উদ্বেগ প্রকাশ করে ইয়াবা ও মাদক ব্যবসার সাথে প্রত্যক্ষ ও পরোক্ষভাবে জড়িতদের আইনের আওতায় এনে দৃষ্টান্তমূলক শাস্তির দাবি;

চ.
ডেইলি স্টার, ইন্ডিপেনডেন্ট : আমন ও বোরো ধানের বাম্পার ফলনে কৃষকরা যেন ক্ষতিগ্রস্ত না হয় সেজন্য সরকারকে ধানের ক্রয়মূল্য কৃষকদের উৎপাদন খরচের চেয়ে বেশি নির্ধারণ করার পদক্ষেপ নেওয়ার সুপারিশ; 

ছ.
ডেইলি সান : দুর্গত এলাকায় স্থাপিত কমিউনিটি ক্লিনিকগুলোতে ডাক্তার ও নার্স উপস্থিত না থাকলে স্বাস্থ্যসেবা ব্যাহত হওয়ায় এ ব্যাপারে স্বাস্থ্য অধিদফতর, ডক্টরস কমিউনিটি ও স্বাস্থ্য সংক্রান্ত এনজিওগুলোকে যথাযথ পদক্ষেপ নেওয়ার আহ্বান; 

জ.
নিউজ টুডে : দেশের বিভিন্ন স্থান থেকে ঢাকা অভিমুখী রাস্তাগুলোর ভাঙাচুরা অবস্থা  তুলে ধরে ঈদে ঘরমুখো মানুষদের যাত্রা নিরাপদ করতে জরুরিভিত্তিতে রাস্তাগুলো দ্রুত মেরামত করার ওপর গুরুত্বারোপ; 

ঝ.
নিউ এজ : বন্যা দুর্গত এলাকায় পানি বাহিত রোগের প্রার্দুভাব ঠেকাতে এখনই পর্যাপ্ত মেডিকেল ফেসিলিটিজ ওষুধের সরবরাহ রাখাসহ ব্যাপক জনসচেতনতামূলক পদক্ষেপ নেওয়ার আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

প্রথম আলো পত্রিকায় প্রকাশিত কলামে শিক্ষার্থীর ওপর শিক্ষা-ভ্যাট আরোপের আগে সন্তানের উচ্চ শিক্ষার খরচ জোগাতে জর্জরিত পরিবারের বাস্তব পরিস্থিতি সম্পর্কে কর্তৃপক্ষকে জেনে নেওয়ার আহ্বান জানানো হয়েছে, নতুবা শুধু রাজপথ নয়, গোটা দেশের ভবিষ্যৎই থমকে যেতে পারে বলে উল্লেখ করা হয়েছে। 
নিবন্ধ ও ফিচার

ইত্তেফাক পত্রিকায় প্রকাশিত ‘প্রাথমিক বিদ্যালয় রক্ষায় সচেতন হতে হবে জনগণকেও’ শিরোনামের নিবন্ধে অধ্যাপক ড. ইয়াসমীন আরা লেখা সবাই যদি যার যার অবস্থান থেকে ভবিষ্যৎ প্রজন্মের বিকাশে ঐক্যবদ্ধ হয়ে লড়াই শুরু করতে পারে তাহলে প্রাথমিক শিক্ষাঙ্গণ সংকটমুক্ত হয়ে উঠতে পারে বলে অভিমত প্রকাশ করেছেন।  

